
Mammensproch vermeintlech méi no ass  

(Fakt: knapps 10% vun de lëtz. SchülerInnen 

hunn FR als Mammesprooch). Mee wann ee 

sech d’Rapporten am Detail duerchliest, gëtt 

ganz vill mam Conditionnel geschafft an et gi 

keng eendeiteg Resultater, déi fundéiert 

beweisen, dass d’Kanner doduerch méi 

Chancen an eisem System hu wéi bis elo. 

Schwaach SchülerInnen wäerte leider och mat 

enger FR Alphabetiséierung schwaach 

SchülerInnen bleiwen, an eise Schoulsystem 

bitt deene Kanner nach ëmmer keng 

Solutiounen. Frappant ass an dësem Kontext, 

dass mir bis dato nach keng SchülerInnen 

hunn, déi am C4 ukomm sinn an deemno och 

net kënnen explizit beleeën, dass 

d’SchülerInnen dono op engem Niveau wäerte 

sinn, fir am «Tronc commun» schoulesch ze 

iwwerliewen. Wéi gesäit et aus mam 

Secondaire? Wat sinn do d’Strategien, fir dës 

Kanner an de System opzehuelen an hinne gutt 

Zukunftsaussiichten ze sécheren? 

Ad 6) Et gi sech positiv Effekter erwaart. Gutt, 

dëst wäert jo hoffentlech och fir dës Kanner 

antrieden. Wat awer dann erstaunt, ass 

d’Erwaardung, dass mir duerch dës Mesure 

wäerten d’Allongementer reduzéieren. Et geet 

riets vun 98 zousätzlechen Enseignanten, déi 

misste bis 2031 agestallt ginn. Wuelwëssend, 

dass et elo scho schwéier ass, iwwerhaapt 

genuch motivéiert an ausreichent qualifizéiert 

Leit ze fannen, fir de Schoulbetrib oprecht ze 

erhalen. De Berechnunge vum Menje no 

reduzéiert sech dës Zuel awer substanziell, well 

d’Kanner besser Schoulresultater wäerten 

hunn. Et ass sech sécher schwéier virzestellen, 
wei Kanner, déi déi FR Filière wäerten 
duerchlafen, dono sollten di grammatesch 
Feinheete vum Däitschen am C4 erkennen a 
konjugéieren.  

Des Weidere gëtt hinnen de «Bain langagier» 
entzunn, andeems dass déi «gutt» SchülerInnen 
am D net wäerte mat hinne D maachen, mee 
an där anerer Filière (d’selwecht fir déi, déi am 
klasseschen D System alphabetiséiert ginn, net 
méi déi gutt FR SchülerInnen am FR bei sech 
hunn). Do wäert eis e klasseschen Avantage 
vum Lëtzebuerger Schoulsystem verluer goen 
(zumindest bis zum Cycle 4.1). De Prinzip vum 
«more capable peer» an der Sprooch ass 
domadder obsolet, wat am 
Sproochenunterrecht zwar da méi homogen 
Klasse produzéiert, awer net onbedéngt fir 
besser Léierkonditioune wäert suergen.  

Wat sinn d’Repercussiounen dovunner? Et 
bleiwe ganz vill Froen op, déi eng 
duerchduechte Bewäertung brauchen. Et ginn 

net genuch SchülerInnen déi aktuell op FR 
alphabetiséiert ginn, fir treffend Aussoen fir de 
ganzen System kënnen ze treffen. Firwat net 
nach ofwaarden an dat ganzt op gesond Bee 
stellen? Firwat net en Opruff maachen u 
Schoulen / Gemengen, déi bereet sinn, mat op 
de Wee ze goen an esou eng breet 
Zoustëmmung ze generéieren? Wat sollt de 
Gewënn sinn (ausser sech e politescht 
Denkmal ze setzen), fir elo zu dësem Zäitpunkt, 
wou eis Schoul eng Hellewull aner Suergen 
huet esou eng déifgräifend Reform 
duerchzeboxen? 

Normalerweis si «Questions parlementaires» 
selbsterklärend a brauchen och keng 
déifgräifend Analys. Intressant gëtt et awer 
dann, wa sech duerchgeeënd op Vermutungen 
a «Best case»-Zenarioe gestützt gëtt. Ech 
erkläre mech:  

Ad 1) Et gëtt geschat, dass pro Gemeng 1-2 
Klassesäll zousätzlech gebraucht ginn (et geet 
ëmmer riets vun 100 Gemengen). Vill méi 
interessant wier et awer hei de konkrete Besoin 
pro Schoul ze analyséieren - am Reegelfall 
wäerten d’Kanner jo net vun engem Gebai an 
dat anert zirkuléiere fir e Cours ze hunn, et geet 
also net duer, hei mat Moyennen ze schaffen. 
Wann een dovunner ausgeet, dass pro Gebai 
ab der Rentrée 2030/2031 insgesamt 4 
Joergäng pro Gebai sollen op D an FR 
alphabetiséiert ginn, dann erschéngt d’Zuel vun 
150 zousätzleche Klassesäll zimmlech 
optimistesch. Hei gëtt bewosst (oder 
onbewosst) de Bevëlkerungswuesstem, 
d’Migratioun, d’Differenzéierung, den «Appui 
pédagogique» an d’Ënnerstëtzung vun anere 
Persounen (ESEB, «Centres de compétences» 
etc.) mol ausser uecht gelooss.  

Ad 3) a 4) Erstaunlech. De ganze Projet (oder 
Reform) Alpha soll op enger 
wëssenschaftlecher a politesch onofhängeger 
Begleedung foussen an ëmgesat ginn. Den 
interesséierte Lieser huet awer bis dato (Stand 
9. Mee 2025) keng eenzeg fundéiert Basis
fonnt, dass déi FR Alphabetiséierung en Erfolleg
ass. Jo, et gi positiv Ausblécker, d’SchülerInnen
si forcement mei motivéiert an enger Sprooch
alphabetiséiert ze ginn, déi hirer

